
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ ԱԻՆ-ը Կիպրոսի Եվրոպական Համալսարանի, Ֆրանսիայի Ներքին գործերի նախարարության, Կիպրոսի Բնակչության պաշտպանության ծառայության, Մոնտենեգրոյի Ներքին գործերի նախարարության, Հունաստանի Բնակչության պաշտպանության գլխավոր քարտուղարության և Հյուսիսային Մակեդոնիայի Պաշտպանության և փրկարար ծառայության տնօրինության հետ համատեղ ստացել է Եվրոպական հանձնաժողովի Եվրոպայի Բնակչության պաշտպանության և մարդասիրական օգնության գործողությունների գլխավոր տնօրինության (DG-ECHO)  դրամաշնորհ՝ Եվրոմիության Բնակչության պաշտպանության մեխանիզմի շրջանակներում «Երկրաշարժի համակողմանի կառավարումը Հարավային Կովկասի խոցելի տարածքներում` արդյունավետ պլանավորման, արձագանքման և համատեղ գործողությունների միջոցով» համատեղ դաշտային վարժանք իրականացնելու համար: 
Դաշտային վարժանքին մասնակցելու են՝ Միջազգային որոնողափրկարարական խորհրդատվական խմբի քարտուղարության, Չեռնոգորիայի Հանրապետության և Ֆրանսիայի Հանրապետության Ներքին գործերի նախարարությունների, Կիպրոսի  հանրապետության բնակչության պաշտպանության դեպարտամենտի, Հունաստանի Հանրապետության բնակչության պաշտպանության գլխավոր քարտուղարության, Հյուսիսային Մակեդոնիայի Հանրապետության պաշտպանության դեպարտամենտի տնօրինության, Ֆրանսիայի Հանրապետության երկրաբանության ինստիտուտի, Կիպրոսի Հանրապետության Եվրոմիության ինստիտուտի, Եվրոմիության անդամ և գործընկեր երկրների ներկայացուցիչներ ու տարբեր երկրների քաղաքային որոնողափրկարարական թիմեր: 
Համաձայն վարժանքի սցենարի, Հայաստանի Հանրապետությունում տեղի է ունեցել պայմանական երկրաշարժ և Հայաստանի Հանրապետությունը ներքին ռեսուրսների սակավության պատճառով դիմում է շահագրգիռ միջազգային կազմակերպություններին: Ակտիվանալով Եվրոմիության բնակչության պաշտպանության մեխանիզմը՝ տարբեր երկրների և միջազգային կազմակերպությունների փրկարարական թիմեր ժամանում են Հայաստանի Հանրապետություն՝ աջակցելու և փրկելու աղետի գոտում հայտնված բնակչությանը:
Եվրոմիության դրամաշնորհի շրջանակներում ՀՀ Արտակարգ իրավիճակների նախարարությանը 2022թ. հատկացվել է 297,616.6 Եվրո, փաստացի ծախսը կազմել է 44,429.9 Եվրոյին համարժեք 18,134.4 ՀՀ դրամ: Մնացորդը կազմել է 253,186.6 Եվրո: Հաշվի առնելով Եվրոյի փոխարժեքի նվազման հանգամանքը որոշ ծախսերի իրականացման խնդիր է առաջանում (մասնավորապես 3 բիոզուգարանների փոխարեն նախատեսվում է ձեռք բերել 2-ը), ուստի Եվրոյի փոխարժեքը վերցված է 414,88՝   Կենտրոնական բանկի 02.03.2023թ. փոխարժեքով:

2. Առաջարկվող կարգավորման բնույթը և ակնկալվող արդյունքը
Դրամաշնորհի շրջանակներում ֆինանսավորում ստանալու, գնումներ և վճարումներ իրականացնելու, վարժանքը պատշաչ ձևով անցկացնելու նպատակով անհրաժեշտություն է առաջացել 2023 թվականին իրականացվելիք ծախսերի չափով այն ընդգրկել 2023 թվականի բյուջեում՝ լրացումներ կատարելով «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ: 					Նախագծի ընդունմամբ ակնկալվում է բարձրացնել ՀՀ ԱԻՆ Փրկարարական ծառայության կարողությունները (պլանավորում, կանխարգելում, արձագանքում), բարելավել ԵՄ բնակչության պաշտպանության մեխանիզմի շրջանակներում համագործակցությունը Եվրոմիության անդամ երկրների, ինչպես նաև հարևան պետությունների հետ։
Արտակարգ իրավիճակների նախարարությանը տրամադրվելիք ֆինանսական միջոցները ուղվելու են ծրագրի 7 բաղադրիչների լուծումների՝ կառավարման, պլանավորման, վարժանքի իրականացման, վարժանքի մասին տեղեկատվության տարածման ու գնահատման, ժամանող կազմակերպությունների ներկայացուցիչների ու փրկարարական թիմերի դիմավորման կազմակերպման, սեմինարների ու կոնֆերանսների կազմակերպման համար: 			  	
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արտակարգ իրավիճակների նախարարության կողմից:

4. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը
      	     Սույն որոշման ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
5.   Պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների անհրաժեշտության մասին 
 	Սույն նախագծի ընդունումը Հայաստանի Հանրապետության 2023 թվականի պետական բյուջեում կամ տեղական ինքնակառավարման մարմինների բյուջեներում փոփոխություն չի առաջացնում: 

6.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:                            		                         Նախագիծը չի բխում ռազմավարական ծրագրերից:
